
秋興

（二首）

作者：王冕　元

本作品收錄於《列朝詩集/甲前05》

萬里山河一局棋，曠懷真感獨傷悲。

石麟夜雨生新恨，銅雀春風屬舊時。

雪卷流沙馱信遠，天沉遼海鶴書遲。

五陵年少俱零落，回首故園空夢思。

鼙鼓嘈嘈夜撼山，霓裳歌舞出人間。

雲圍環佩沉斜谷，風斂旌旗入劍關。

躩鑠野翁掀雉尾，跳踃山鬼覿龍顏。

書生豪放成何事，徒步歸來供奉班。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

